
Annotatsiya: Maqolada psixologik treninglar samaradorligida guruh dinamikasi va 

interaktiv metodlarning tutgan o‘rni yoritilgan. Guruh a’zolari o‘rtasidagi psixologik 

aloqalar, ishonch muhitining shakllanishi, rollar va bosqichlarning o‘zgarishi trening 

natijalariga qanday ta’sir qilishi tahlil qilinadi. Interaktiv metodlar — rolli o‘yinlar, 

refleksiya, mashqlar va guruhli muhokamalarning psixologik o‘sishga ta’siri amaliy 

tajribalar asosida ko‘rsatib beriladi. 

Kalit so‘zlar: Guruh dinamikasi, interaktiv metodlar, trening, refleksiya, ijtimoiy o‘zaro 

ta’sir, ishonch, rolli o‘yinlar, kommunikatsiya. 

 

Kirish: 

Psixologik treninglarning samaradorligi nafaqat ularning mazmuniga, balki qanday 

metodlar bilan o‘tkazilishiga va guruh ichidagi psixologik jarayonlarga ham bog‘liqdir. 

Trening jarayonida qatnashchilar o‘zaro o‘rganadilar, fikr almashadilar, tajriba orttiradilar. 

Aynan shu nuqtada guruh dinamikasi — ishtirokchilarning o‘zaro ta’siri, hissiy 

reaksiyalari, rol almashinuvi — treningning ichki dvigateliga aylanadi. Interaktiv metodlar 

esa ushbu dinamikani harakatga keltiruvchi vositadir. 

Asosiy qism: Guruh dinamikasi deganda, trening guruhidagi ishtirokchilar 

o‘rtasidagi ijtimoiy-psixologik munosabatlar, hissiy almashinuv, norasmiy rol taqsimoti va 

ishonchning shakllanishi tushuniladi. Guruhning har bir bosqichi — tanishuv, to‘qnashuv, 

normativlik va barqarorlik — trening natijalariga sezilarli ta’sir ko‘rsatadi. 

Psixologik treninglarning muvaffaqiyati uchun quyidagi guruh dinamikasi 

elementlari muhim hisoblanadi: 

 Ishonchli muhit — ishtirokchilar o‘z fikr va his-tuyg‘ularini ochiq ifoda eta 

oladigan holat. 

 Faollik va qatnashuv — guruhdagi har bir shaxsning jarayonga teng 

ravishda jalb qilinishi. 

 Refleksiya — ishtirokchilarning o‘z fikr va hissiyotlarini anglash va 

ifodalash orqali chuqur o‘zgarishga erishishlari. 

 Empatiya va qo‘llab-quvvatlash — guruh ichida o‘zaro ruhiy tayanchni his 

qilish. 

Bu omillarni shakllantirish va faollashtirish uchun interaktiv metodlar keng 

qo‘llaniladi. Ular orasida eng samaralilari quyidagilardir: 

1. Rolli o‘yinlar — ishtirokchilar turli vaziyatlarda turli rollarda harakat qilib, 

o‘z his-tuyg‘ularini ifoda etadilar va boshqalarni tushunishga harakat qiladilar. 

2. Guruhli muhokamalar — ijtimoiy mavzular, shaxsiy tajribalar yoki 

vaziyatli tahlillar asosida o‘zaro fikr almashiladi, turli nuqtayi nazarlar uyg‘unlashadi. 

3. “Aql charxi” (brainstorming) — erkin fikrlar oqimi orqali yangicha 

yondashuvlar topiladi, guruh ijodiy faollikka rag‘batlantiriladi. 

4. Refleksiya texnikalari — “men xissiyotim”, “o‘zimni qanday his 

qilyapman?”, “men uchun bugungi mashg‘ulot…” kabi savollar orqali qatnashchilar o‘z 

ichki holatini tahlil qiladi. 

5. Tanani jalb qiluvchi mashqlar — jismoniy faoliyat bilan bog‘liq 

mashg‘ulotlar (harakatli o‘yinlar, relaksatsiya, mimika orqali ifoda) ishtirokchilarda 

ochiqlik, erkinlik hissini hosil qiladi. 

Treninglarda guruh dinamikasi to‘g‘ri boshqarilsa, har bir qatnashchi nafaqat bilim, 

balki chuqur psixologik tajriba orttiradi. Guruhdagi ishtirokchilar o‘zlarini tanlaydi, 

o‘zgarishlarga tayyorlanadi va boshqa odamlarning hissiyotlariga nisbatan sezgirlik 

rivojlanadi. Bu esa treningdan keyingi hayotda ijobiy o‘zgarishlarga olib keladi. 

Shuningdek, trening jarayonida guruh yetakchilari (formal va norasmiy) paydo 

bo‘ladi, konfliktlar va ko‘maklashish vaziyatlari orqali ishtirokchilar o‘z shaxsiy 

uslublarini sinab ko‘radilar. Bu — o‘sish uchun muhim psixologik zamin hisoblanadi. 

Xulosa: 

Psixologik treninglarning muvaffaqiyat kaliti — bu ishtirokchilarning o‘zaro faol aloqasi 

va metodik jihatdan to‘g‘ri tashkil etilgan interaktiv yondashuvlardir. Guruh dinamikasi 

qatnashchilarda o‘zini anglash, ochiqlik, empatiya va o‘zgarishga tayyorlikni 

shakllantiradi. Interaktiv metodlar esa bu jarayonni harakatga keltiradi, jonlantiradi va 

mustahkamlaydi. Shu boisdan har qanday samarali trening guruhni “faol o‘quvchi va 

o‘rgatuvchi”ga aylantira olishi zarur. 

